
Målasikkhà

Ganthàrambhakathà

Natvà (pg. 443) nàtha§ pavakkhàmi, målasikkha§ samàsato.

Bhikkhunà navakenàdo, målabhàsàya sikkhitu§.

1. Pàràjikaniddeso

1. 
Sa§ nimitta§ pavesanto, bhikkhu maggattaye cuto.


Pavesanaññhituddhàra-paviññhe cepi sàdiya§.

2. 
Adinna§ mànusa§ bhaõóa§, theyyàyekena àdiya§.


Pa¤cavãsàvahàresu, garuka§ ce cuto bhave.

3. 
âdiyanto harantova-harantopiriyàpatha§.


Vikopento tathà ñhànà, càventopi paràjiko.

4. 
Tattha nànekabhaõóàna§, pa¤cakàna§ vasà pana.


Avahàrà dasa¤ceti, vi¤¤àtabbà vibhàvinà.

5. 
Sàhatthàõattiko ceva, nissaggo càtthasàdhako.


Dhuranikkhepana¤ceva, ida§ sàhatthapa¤caka§.

6. 
Pubbasahappayogo (pg. 444) ca, sa§vidhàharaõampi ca.


Saïketakamma§ nimitta§, pubbappayogapa¤caka§.

7. 
Theyyàpasayhaparikappa-ppañicchannakusàdikà.


Avahàrà ime pa¤ca, vi¤¤àtabbà vibhàvinà.

8. 
Manussapàõa§ pàõoti, jàna§ vadhakacetasà;


Jãvità yo viyojeti, sàsanà so paràjito.

9. 
Jhànàdibheda§ hadaye asanta§,


A¤¤apadesa¤ca vinàdhimàna§.


Manussajàtissa vadeyya bhikkhu,


¥àtakkhaõe tena paràjiko bhaveti.

2. Garukàpattiniddeso

10. 
Mocetukàmacittena, upakkamma vimocaya§;


Sukkama¤¤atra supinà, samaõo garuka§ phuse.

11. 
Kàyasa§saggaràgena manussitthi§ paràmasa§;


Itthisa¤¤ã upakkamma, samaõo garuka§ phuse.

12. 
Duññhullavàcassàdena, magga§ vàrabbha methuna§;


Obhàsanto manussitthi§, suõamàna§ garu§ phuse.

13. 
Vaõõa§ vatvàttanokàma-pàricariyàya methuna§.


Itthi§ methunaràgena, yàcamàno garu§ phuse.

14. 
Sandesa§ pañiggaõhitvà, purisassitthiyàpi và.


Vãma§sitvà hara§paccà, samaõo garuka§ phuse.

15. 
Càvetukàmo codento, amålantimavatthunà.


Codàpaya§ và samaõo, suõamàna§ garu§ phuse.

16. 
Lesamatta§ upàdàya, amålantimavatthunà;


Càvetukàmo codento, suõamàna§ garu§ phuseti.

3. Nissaggiyaniddeso

17. 
Vikappanamadhiññhàna-makatvà (pg. 445) kàlacãvara§.


Dasàhamatimàpeti, tassa nissaggiya§ siyà.

18. 
Bhikkhusammutiyà¤¤atra, ticãvaramadhiññhita§.


Ekàhamatimàpeti, nissaggi samaya§ vinà.

19. 
A¤¤àtikà bhikkhuniyà, puràõacãvara§ pana.


Dhovàpeti rajàpeti, àkoñàpeti ta§ siyà.

20. 
A¤¤àtikà bhikkhuniyà, hatthato ki¤ci målaka§.


Adatvà cãvaràdàne, nissaggiyamudãrita§.

21. 
Appavàritama¤¤àti§, vi¤¤àpentassa cãvara§.


A¤¤atra samayà tassa, nissaggiyamudãrita§.

22. 
Rajata§ jàtaråpa§ và, màsaka§ và kahàpaõa§;


Gaõheyya và gaõhàpeyya, nissaggi sàdiyeyya và.

23. 
Parivatteyya nissaggi, rajatàdi catubbidha§.


Kappiya§ kappiyenàpi, ñhapetvà sahadhammike.

24. 
Vikappanamadhiññhàna-makatvàna pamàõika§.


Dasàhamatimàpeti, patta§ nissaggiya§ siyà.

25. 
Pa¤cabandhanato åna-patte sati para§ pana.


Vi¤¤àpeti nava§ patta§, tassa nissaggiya§ siyà.

26. 
Pañiggahetvà bhu¤janto, sappitelàdika§ pana.


Sattàhamatimàpeti, tassa nissaggiya§ siyà.

27. 
Bhikkhussa cãvara§ datvà, acchindantassa ta§ puna.


Sakasa¤¤àya nissaggi, acchindàpayatopi và.

28. 
Appavàritama¤¤àti§ (pg. 446) sutta§ yàciya cãvara§.


Vàyàpentassa nissaggi, vinà ¤àtippavàrite.

29. 
Jànanto bhikkhu saïghassa, làbha§ pariõata§ pana.


Attano pariõàmeti, tassa nissaggiya§ siyàti.

4. Pàcittiyaniddeso

30. 
Sampajànamusàvàde, pàcittiyamudãrita§;


Bhikkhu¤ca omasantassa, pesu¤¤aharaõepi ca.

31. 
òhapetvà bhikkhuni§ bhikkhu§, a¤¤ena piñakattaya§.


Padasodhamma§ bhaõantassa, pàcittiyamudãrita§.

32. 
Anupasampanneneva, sayitvàna tirattiya§;


Pàcitti sahaseyyàya, catutthatthaïgate puna.

33. 
Itthiyà ekarattampi, seyya§ kappayatopi và.


Desentassa vinà vi¤¤u§, dhamma¤ca chappaduttari§.

34. 
Duññhulla§ bhikkhuno vajja§, bhikkhusammutiyà vinà.


Abhikkhuno vadantassa, pàcittiyamudãrita§.

35. 
Khaõeyya và khaõàpeyya, pathavi¤ca akappiya§.


Bhåtagàma§ vikopeyya, tassa pàcittiya§ siyà.

36. 
Ajjhokàse tu ma¤càdi§, katvà santharaõàdika§.


Saïghika§ yàti pàcitti, akatvàpucchanàdika§.

37. 
Saïghikàvasathe seyya§, katvà santharaõàdika§.


Akatvàpucchanàdi§ yo, yàti pàcitti tassapi.

38. 
Jàna§ sappàõaka§ toya§, pàcitti paribhu¤jato.


A¤¤àtikà bhikkhuniyà, ñhapetvà pàrivattaka§.

39. 
Cãvara§ (pg. 447) deti pàcitti, cãvara§ sibbatopi ca.


Atiritta§ akàretvà, pavàretvàna bhu¤jato.

40. 
Bhikkhu§ àsàdanàpekkho, pavàreti pavàrita§.


Anatirittena bhutte tu, pàcittiyamudãrita§.

41. 
Sannidhibhojana§ bhu¤je, vikàle yàvakàlika§.


Bhu¤jato vàpi pàcitti, agilàno paõãtaka§.

42. 
Vi¤¤àpetvàna bhu¤jeyya, sappibhattàdikampi ca.


Appañiggahita§ bhu¤je, dantakaññhodaka§ vinà.

43. 
Titthiyassa dade ki¤ci, bhu¤jitabba§ sahatthato.


Nisajja§ vàraho kappe, màtugàmena cekato.

44. 
Suràmerayapànepi, pàcittiyamudãrita§;


Aïgulipatodake càpi, hasadhammepi codake.

45. 
Anàdarepi pàcitti, bhikkhu§ bhãsayatopi và.


Bhayànaka§ katha§ katvà, dassetvà và bhayànaka§.

46. 
òhapetvà paccaya§ ki¤ci, agilàno jaleyya và.


Joti§ jalàpayeyyàpi, tassa pàcittiya§ siyà.

47. 
Kappabindumanàdàya, navacãvarabhogino;


Hasàpekkhassa pàcitti, bhikkhuno cãvaràdika§.

48. 
Apanetvà nidhentassa, nidhàpentassa và pana.


Jàna§ pàõa§ màrentassa, tiracchànagatampi ca.

49. 
Chàdetukàmo chàdeti, duññhulla§ bhikkhunopi ca.


Gàmantaragatassàpi, sa§vidhàyitthiyà saha.

50. 
Bhikkhu§ (pg. 448) paharato vàpi, talasattikamuggire.


Codeti và codàpeti, garukàmålakenapi.

51. 
Kukkuccuppàdane càpi, bhaõóanatthàyupassuti§.


Sotu§ bhaõóanajàtàna§, yàti pàcittiya§ siyà.

52. 
Saïghassa làbha§ pariõàmita§ tu,


Nàmeti yo ta§ parapuggalassa.


Puccha§ akatvàpi ca santabhikkhu§,


Pàcitti gàmassa gate vikàleti.

5. Pakiõõakaniddeso

53. 
Saïghika§ garubhaõóa§ yo, deti a¤¤assa issaro.


Thullaccaya§ yathàvatthu§, theyyà pàràjikàdipi.

54. 
Kusàdimayacãràni, kambala§ kesavàlaja§;


Samaya§ vinà dhàrayato, låkapakkhàjinakkhipa§.

55. 
Satthakamme vatthikamme, sa§ nimitta¤ca chindato.


Thullaccaya§ manussàna§, ma§sàdibhojanepi và.

56. 
Kadalerakakkadussàni potthaka§ sabbanãlaka§.


Sabbapãtàdika¤càpi, dhàrayantassa dukkaña§.

57. 
Hatthissuragasoõàna§, sãhabyagghacchadãpina§.


Taracchassa ca ma§sàdi§, uddissakatakampi ca.

58. 
Anàpucchitama§sa¤ca, bhu¤jato dukkaña§ siyà.


Yàtànupubba§ hitvàna, dakatitthàdika§ vaje.

59. 
Sahasà (pg. 449) vubbhajitvàna, pavise nikkhameyya và.


Vaccapassàvakuñika§, vinà ukkàsika§ vise.

60. 
Nitthunanto kare vacca§, dantakaññha¤ca khàdaya§.


Vaccapassàvadoõãna§, bahi vaccàdika§ kare.

61. 
Kharena càvalekheyya, kaññha§ pàteyya kåpake.


Ðhata¤ca na dhoveyya, uklàpa¤ca na sodhaye.

62. 
Dakakicca§ karontassa, katvà ßcapucapåûti ca.


Anajjhiññhova therena, pàtimokkhampi uddise.

63. 
Anàpucchàya pa¤hassa, kathane vissajjanepi ca.


Sajjhàyakaraõe dãpa-jàlane vijjhàpanepi ca.

64. 
Vàtapànakavàñàni, vivareyya thakeyya và;


Vandanàdi§ kare naggo, gamana§ bhojanàdika§.

65. 
Parikamma§ kare kàre, tipañicchannaka§ vinà.


Kàya§ nahàya§ gha§seyya, kuññe thambhe tarumhi và.

66. 
Kuruvindakasuttena, a¤¤ama¤¤assa kàyato;


Agilàno bahàràme, careyya sa-upàhano.

67. 
Upàhana§ yo dhàreti, sabbanãlàdikampi ca.


Nimitta§ itthiyà ratto, mukha§ và bhikkhadàyiyà.

68. 
Ujjhànasa¤¤ã a¤¤assa, patta§ và attano mukha§.


âdàsàdimhi passeyya, uccàsanamahàsane.

69. 
Nisajjàdi§ karontassa, dukkaña§ vandanepi ca.


Ukkhittànupasampanna-nànàsa§vàsakàdina§.

70. 
Ekato paõóakitthãhi, ubhatobya¤janena và.


Dãghàsane nisãdeyya, adãghe àsane pana.

71. 
Asamànàsanikena, ma¤capãñhe sayeyya và;


Kulasaïgahattha§ dadato, phalapupphàdikampi ca.

72. 
Ganthimàdi§ (pg. 450) kare kàre, jinavàritapaccaye.


Paribhu¤jeyya abyatto, anissàya vaseyya và.

73. 
Anu¤¤àtehi a¤¤assa, bhesajja§ và kare vade.


Kare sàpattiko bhikkhu, uposathappavàraõa§.

74. 
Dvàrabandhàdike ñhàne, parivattakavàñaka§;


Apidhàya vinàbhoga§, niyoga§ và saye divà.

75. 
Dha¤¤itthiråparatana§, àvudhitthipasàdhana§;


Tåriyabhaõóa§ phala§ rukkhe, pubbaõõàdi¤ca àmase.

76. 
Sasitthodakatelehi, phaõahatthaphaõehi và;


Kesamosaõñhanekasmi§, bhàjane bhojanepi ca.

77. 
Ekattharaõapàvuraõà, sayeyyu§ dvekama¤cake;


Dantakaññha¤ca khàdeyya, adhikåna§ pamàõato.

78. 
Yojeti và yojàpeti, nacca§ gãta¤ca vàdita§.


Dassana§ savana§ tesa§, karontassa ca dukkaña§.

79. 
Vãhàdiropime càpi, bahipàkàrakuññake;


Vaccàdichaóóanàdimhi, dãghakesàdidhàraõe.

80. 
Nakhamaññhakaraõàdimhi, sambàdhe lomahàraõe.


Parikammakata§ bhåmi§, akkame sa-upàhano.

81. 
Adhota-allapàdehi, saïghika§ ma¤capãñhaka§;


Parikammakata§ bhitti§, àmasantassa dukkaña§.

82. 
Saïghàñiyàpi pallatthe, dupparibhu¤jeyya cãvara§.


Akàyabandhano gàma§, vaje katvàna vaccaka§.

83. 
Nàcameyya dake sante, samàdeyya akappiye.


Desanàrocanàdimhi, sabhàgàpattiyàpi ca.

84. 
Na (pg. 451) vase vassa§ visa§vàde, suddhacitte pañissava§.


Vassa§ vasitvà gamane, ananu¤¤àtakiccato.

85. 
Vinàpada§ tarussuddha§, porisamhàbhiråhaõe.


Aparissàvanoddhàna§, vaje ta§ yàcato na de.

86. 
Attano ghàtane itthi-råpàdi§ kàrayeyya và.


Hitvà màlàdika§ citta§, jàtakàdi§ saya§ kare.

87. 
Bhu¤jantamuññhape tassa, sàlàdãsu nisãdato.


Vuóóhàna§ pana okàsa§, adatvà vàpi dukkaña§.

88. 
Yànàdimabhiråheyya, kallako ratanattaya§;


ârabbha vade dava¤¤a-parisàyopalàlane.

89. 
Kàyàdi§ vivaritvàna, bhikkhunãna§ na dassaye.


Vàce lokàyata§ palita§, gaõheyya gaõhàpeyya và.

90. 
Yattha katthaci peëàya§, bhu¤jato pattahatthako.


Vàtapànakavàña§ và, paõàme sodakampi ca.

91. 
Uõheyya pañisàmeyya, ati-uõheyya vodaka§.


òhapeyya bhåmiya§ patta§, aïke và ma¤capãñhake.

92. 
Mióóhante paribhaõóante, pàde chatte ñhapeti và.


Calakàdi§ ñhape patta§, patte và hatthadhovane.

93. 
Pattena nãharantassa, ucchiññhamudakampi ca;


Akappiyampi patta§ và, paribhu¤jeyya dukkaña§.

94. 
Vade ßjãvàûti khipite, na sikkhati anàdaro.


Parimaõóalakàdimhi, sekhiye dukkaña§ siyà.

95. 
Yo (pg. 452) bhaõóagàre payutova bhaõóaka§,


Màtåna pàcittiyamassa gopaye.


Davàya hãnenapi jàti-àdinà,


Vadeyya dubbhàsitamuttamampi yoti.

6. Vattàdikaõóaniddeso

96. 
Upajjhàcariyavatta¤ca, gamikàgantukampi ca.


Senàsanàdivatta¤ca, kàtabba§ piyasãlinà.

97. 
Hatthapàse ñhito ki¤ci, gahitabba§ dade tidhà.


Gahetukàmo gaõheyya, dvidhàya§ sampañiggaho.

98. 
Saïghàñimuttaràsaïga§, tathà antaravàsaka§;


ßEta§ ima§ adhiññhàmiû, tathà ßpaccuddharàmiûti.

99. 
ßIma§ imàni etàni, etampi cãvaranûti và.


ßParikkhàracoëànãûti, tathà ßpaccuddharàmiûti.

100. 
ßEta§ ima§ adhiññhàmi, patta§ paccuddharàmiûti.


Eva§ paccuddharedhiññhe, cãvaràdi§ yathàvidhi.

101. 
Sa¤caritta§ vinà sesà, sacittà garukantimà.


Acchinna§ pariõata§ hitvà, nissaggiyamacittaka§.

102. 
Padasodhamma§ duve seyyà, itthiyà dhammadesanà.


Duve senàsanànãpi, sibbana§ cãvarassapi.

103. 
Pavàrita§ suràpàna§, pa¤casannidhi-àdika§;


Jotinujjàlana¤ceva, kappabindumanàdika§.


Gàmappavesanantete, pàcittãsu acittakà.

104. 
Pakiõõakesu uddissa-kata§ hitvà¤¤ama§saka§.


Ekattharaõapàvuraõa§, ekama¤ce tuvaññana§.


Ekato bhu¤jana¤càpi, naccagãtàdisattapi.

105. 
Akàyabandhana¤càpi (pg. 453) pattahatthakavàñaka§.


Acittakamida§ sabba§, sesamettha sacittaka§.

106. 
Vãtikkamanacittena, sacittakamacittaka§;


Pa¤¤attijànanenàpi, vadantàcariyà tathà.

107. 
Pubbakaraõàdika§ katvà, uposathappavàraõa§;


Navadhà dãpita§ sabba§, kàtabba§ piyasãlinà.

108. 
Sammajjanã padãpo ca, udaka§ àsanena ca.


Uposathassa etàni, pubbakaraõanti vuccati.

109. 
Chandapàrisuddhi-utukkhàna§ bhikkhugaõanà ca ovàdo.


Uposathassa etàni, pubbakiccanti vuccati.

110. 
Uposatho yàvatikà ca bhikkhå kammappattà,


Sabhàgàpattiyo ca na vijjanti.


Vajjanãyà ca puggalà tasmi§ na honti,


Pattakallanti vuccati.

111. Pubbakaraõapubbakiccàni samàpetvà desitàpattikassa samaggassa bhikkhusaïghassa anumatiyà pàtimokkha§ uddisitu§ àràdhana§ karoma.

112. 
Pàrisuddhi-adhiññhàna-suttuddesavasà tidhà.


Gaõapuggalasaïghà ca, ta§ kareyyu§ yathàkkama§.

113. 
Càtuddaso pannaraso, sàmaggã dinato tidhà.


Dinapuggalakattabbà-kàrato te naverità.

114. 
Tayo tayoti katvàna, dinapuggalabhedato;


Tevàcãdvekavàcãti, nava vuttà pavàraõà.

115. 
Kattikantimapakkhamhà, hema§ phaggunapuõõamà.


Tassa antimapakkhamhà, gimha§ àsàëhipuõõamà.


Vassakàla§ tato sesa§, catuvãsatuposathà.

116. 
Càtuddasà (pg. 454) cha etesu, pakkhà tatiyasattamà.


¥eyyà pannarasà sesà, aññhàrasa uposathà.

117. ßChanda§ dammi, chanda§ me hara, chanda§ me àrocehãûti chanda§ dàtabba§.

118. ßPàrisuddhi§ dammi, pàrisuddhi§ me hara, pàrisuddhi§ me àrocehãûti pàrisuddhi dàtabbà.

119. ßPavàraõa§ dammi, pavàraõa§ me hara, pavàraõa§ me àrocehi, mamatthàya pavàrehãûti pavàraõà dàtabbà.

120. âpattidesakena ßaha§, bhante, sambahulà nànàvatthukà àpattiyo àpajji§, tà tumhamåle pañidesemãûti vatvà pañiggaõhantena ßpassasi, àvuso, tà àpattiyoûti vutte ßàma, bhante, passàmãûti vatvà puna pañiggaõhantena ßàyati§, àvuso, sa§vareyyàsãûti vutte ßsàdhu, suññhu, bhante sa§varissàmãûti tikkhattu§ vatvà desetabba§.

121. Vemati§ àrocentena ßaha§, bhante, sambahulàsu nànàvatthukàsu àpattãsu vematiko, yadà nibbematiko bhavissàmi, tadà tà àpattiyo pañikarissàmãûti tikkhattu§ vatvà àrocetabba§.

122. ßAjja me uposatho 'pannaraso, càtuddaso'ti và adhiññhàmãûti tikkhattu§ vatvà puggalena adhiññhànuposatho kàtabbo.

123. Dvãsu pana therena ßparisuddho aha§ àvuso, 'parisuddho'ti ma§ dhàrehãûti tikkhattu§ vattabba§. Navakenapi tatheva vattabba§. ßBhante, dhàrethàûti vacana§ viseso.

124. Tãsu (pg. 455) pana ßsuõantu me àyasmantà, ajjuposatho pannaraso, yadàyasmantàna§ pattakalla§, maya§ a¤¤ama¤¤a§ pàrisuddhi-uposatha§ kareyyàmàûti ¤atti§ ñhapetvà pañipàñiyà vuttanayena pàrisuddhi-uposatho kàtabbo.

125. ßAjja me pavàraõà 'càtuddasã, pannarasã'ti và adhiññhàmãûti tikkhattu§ vatvà ekena pavàretabba§.

126. Dvãsu pana therena ßaha§, àvuso, àyasmanta§ pavàremi diññhena và sutena và parisaïkàya và, vadatu ma§ àyasmà anukampa§ upàdàya, passanto pañikarissàmãûti tikkhattu§ vatvà pavàretabba§. Navakenàpi tatheva vattabba§. ßBhanteûti vacana§ viseso.

127. Tãsu và catåsu và pana ßsuõantu me àyasmantà, ajja pavàraõà pannarasã, yadàyasmantàna§ pattakalla§, maya§ a¤¤ama¤¤a§ pavàreyyàmàûti ¤atti§ ñhapetvà therena ßaha§, àvuso, àyasmante pavàremi diññhena và sutena và parisaïkàya và, vadantu ma§ àyasmantà anukampa§ upàdàya, passanto pañikarissàmãûti tikkhattu§ vatvà pavàretabba§. Navakehipi tatheva pañipàñiyà pavàretabba§. ßBhanteûtivacana§ viseso.

128. Catåhi adhikesu pana ßsuõàtu me àvuso saïgho, ajja pavàraõà pannarasã, yadi saïghassa pattakalla§, saïgho pavàreyyàûti ¤atti§ ñhapetvà vuóóhatarena ßsaïgha§, àvuso, pavàremi diññhena và sutena và parisaïkàya và, vadantu ma§ àyasmanto anukampa§ upàdàya, passanto pañikarissàmãûti tikkhattu§ vatvà pavàretabba§. Navakehipi tatheva pañipàñiyà ßsaïgha§, bhante, pavàremi diññhena và sutena (pg. 456) và parisaïkàya và, vadantu ma§ àyasmanto anukampa§ upàdàya, passanto pañikarissàmãûti tikkhattu§ vatvà pavàretabba§.

Målasikkhà niññhità.

